
БАРНОМАИ РУШДИ КАСБИИ ОМӮЗГОРОН 
  
МАВЗӮЪ: Роҳбаладӣ ва арзёбии ниёзҳо: 

 
Аннотатсия: Семинари серӯза барои такмили маҳорати касбии омӯзгорони Донишгоҳи давлатии Бохтар ба номи 

Носири Хисрав дар мавзӯи “Роҳбаладӣ ва арзёбии ниёзҳо” доир карда мешавад. Дар семинар иштирокчиён бо усулҳои 
арзёбии ниёзҳо – арзёбии ниёзҳо  ва роҳбаладӣ шинос карда мешаванд. Таваҷҷӯҳи асосӣ ба он равона карда мешавад, ки 
омӯзгорон усулҳои азхуднамудаашонро дар таҷрибаи худ худ татбиқ намоянд. Бо ин мақсад рӯзи сеюми омӯзиш иштирок 
ба дарс, таҳлили дарс, арзёбии он, арзёбии ниёзҳои  омӯзгор ва роҳбаладӣ ба нақша гирифта шудааст. 

Ҳамчунин дар қисмати охири ҳар як рӯзи омӯзиш ба омӯзгорон супориш дода мешавад, ки намунаҳои татбиқи 
усулҳои арзёбӣ ва роҳбаладиро ба нақша гирифта таҳия ва муаррифӣ менамоянд.  

 

РӮЗИ ЯКУМ: АРЗЁБИИ НИЁЗҲО 

вақт  мавзӯъ Шарҳи мухтасари машғулият/қадамҳои пешниҳодшаванда 1 

90 дақиқа МАФҲУМИ НИЁЗҲОИ 
ОМӮЗГОРОН 

 
Қадами 1: Шарҳи барномаи рӯзи омӯзиш 
Тренерон ба таври мухтасар рӯзномаи ва мавзӯи асосии рӯзи омӯзишро шарҳ 
медиҳанд 
 
Қадами 2: Муқаддимаи мавзӯъ 
Саволи тренер: Чӣ тавр шумо мафҳуми арзёбии ниёзҳои 
омӯзгорро танҳо бо як ҷумла маънидод карда метавонед? 
БА иштирокчиён барои фикр кардан дар бораи ин мафҳум ва навиштани он вақт 
дода мешавад. Супориш инфиродӣ иҷро карда мешавад. 
Вақте, ки аксарияти иштирокчиён супоришро иҷро мекунанд, тренерон муҳокимаи 
мафҳумро ба роҳ мемонанд ва ҳар як иштирокчиро барои пешниҳод намудани 
назари худ ташвиқ менамоянд, то ки миқдори бештари ақидаҳои нав ҷамъоварӣ 

                                                 
1 Давомнокии ҳар як қадам ё марҳила ба тарҳи рӯзи омӯзишӣ рабт дорад 

карда шавад. 
Иштирокчиён назарҳои худро пешниҳод мекунанд, тренерон калимаҳои 
асосии онҳоро дар флипчарт тарзе менависанд, ки онҳо барои ҳама 
намоён бошанд ва муаллифи нуқтаи назар бо он розӣ бошад. 
Пас аз гирифтани фирку назарҳои иштирокчиён (вақте тренерон мебинанд, ки дигар 
назарҳо ва идеяҳои нав вуҷуд надоранд), тренерон рӯйхати назарҳои 
навишташударо аз назар мегузаронанд ва  
ҷанбаҳои муҳимтарини арзёбии ниёзҳоро таъкид мекунанд. 
Флипчарт бо калимаҳои асосии маънидодкунандаи арзёбии ниёзҳо дар ягон ҷои 
барои иштирокчиён намоён дар давоми рӯз бо мақсади ишора намудан ба он 
овезон меистад. 
  
Қадами 2: Назари наздиктар ба арзёбии ниёзҳо 
Тренерон иштирокчиёнро ба гурӯҳҳо тақсим мекунанд.  
Ба гурӯҳҳо матни мухтасар дар бораи арзёбии ниёзҳо дода мешавад (Замимаи 
1). 
Пас аз он, ки ҳамаи гурӯҳҳо матнро хонданд, тренерон мепурсанд:  
Саволи тренер: Мақсади арзёбии ниёзҳо чист? 
Ба гурӯҳҳо барои муҳокима вақт дода мешавад.  
Ҳар як гурӯҳ муҳокима анҷом медиҳад ва рӯйхати натиҷаҳои 
муҳокимаҳоро ташкил мекунад ва онро ба дигар гурӯҳҳо 
пешниҳод менамояд. Рӯйхати таҳиянамудаи гурӯҳ розигии байни аъзои гурӯҳро 
инъикос мекунад. Агар баъзе аз аъзои гурӯҳ назари мутафовит дошта бошанд, он 
бояд аз ҷониби ҳамаи дигар иштирокчиён гуш карда шавад.  
Натиҷаҳо/рӯйхати гурӯҳ барои муайян намудани сатҳи мувофиқаткунии онҳо 
бо ҳамдигар баррасӣ карда мешаванд ва иштирокчиён 
монандиҳо аз фарқиятҳои асосии онҳоро шарҳ медиҳанд. 
Тренерон ба муҳокима мусоидат менамоянд, натиҷаҳоро ҷамъбаст мекунанд ва 
нуктаҳои монанди назарҳои аксари гурӯҳҳоро номбар менамоянд.  

Қадами 3: 
Саволи тренер 
Мо натиҷаҳо/хулосаҳои арзёбии ниёзҳоро чӣ тавр ва барои чӣ истифода мебарем? 
Чаро арзёбии ниёзҳо муҳим аст? 
Иштирокчиён дар ҳамон гурўҳҳои худ боқӣ мемонанд ва тартиби машқ аз қадами 
қаблӣ такрор мешавад. 
 
Қадами 4: Мушкилот ва манфиатҳо дар амалияи арзёбии ниёзҳо  
Расмиёти қадамҳои 2 ва 3 такрор мешавад ва гурӯҳҳо муҳокима мекунанд, ки кадом 
мушкилоти асосии вобаста ба арзёбии ниёзҳо вуҷуд доранд ва манфиати он чист 
 
Қадами 5: Ҳамгироӣ 
Таъмини ризоияти иштирокчиён, шарҳи тренерон, ҷамъбасткунӣ ва ҳамгиро 
намудани натиҷаҳои қаблӣ дар мавриди ин, ки:  
Чӣ тавр мо арзёбии ниёзҳоро дарк мекунем?  
Чаро ин барои мо муҳим аст?  Мо чӣ гуна манфиатро аз он ба даст 
меорем?  

120 дақиқа 

АЗЁБИИ НИЁЗҲО ДАР 
АМАЛ – 

АРЗЁБӢ ҲАМЧУН 
ВОСИТА  

 
Қадами 1: Воситаи арзёбии ниёзҳо 
Ба иштирокчиён маводи дар Замимаи 2 овардашуда барои хондани инфиродӣ дода 
мешавад. Иштирокчиён ба гурӯҳҳо тақсим карда мешаванд. 
 
Тренерон иштирокчиёнро барои бо диққат хондани мавод роҳнамоӣ мекунанд.  
Баъд аз он хонда шудани он тренерон  
шарҳи мухтасарро оид ба мавод пешниҳод мекунанд (дар Замимаи 2 
оварда шудааст) дар шакли кластер ва онро тавзеҳ медиҳанд, агар зарур 
бошад. Агар иштирокчиён саволҳои иловагӣ дошта бошанд, тренерон мухтасар 
посух медиҳанд. 
 
Қадами 2: Тамошои видео - арзёбии ниёзҳои синф   
Иштирокчиён ба гурӯҳҳо тақсим карда мешаванд. 
Ҳар як гурӯҳ ноутбук барои тамошо кардани видеои лоиҳа оид ба рафти дарс дар  як 
синфи яке аз мактабҳои маҳаллиро дорад. 

Ба ҳар як гурӯҳ супориш дода мешавад, ки бо истифода аз маводи қаблӣ синфро 
назорат кунад. Ба ҳар як гурӯҳ гуфта мешавад, ки кадом ҷанбаҳои рафти дарсро 
назорат намояд. 
Ҳангоми омода шудан ба назорат, гурӯҳҳо бори дигар маводро мехонанд, вале ин 
дафъа ба ҷанбаҳое тамаркуз мекунанд, ки онҳоро бояд назорат намоянд.  
 
Қадами 3:  Муҳокимаи натиҷаҳои назораткунӣ 
Тренерон мефаҳмонанд, ки чаро баъзе ҷанбаҳои дар протокол зикршуда назорат 
карда нашуданд.  
Тренерон сипас аз як гурӯҳ хоҳиш мекунанд, ки натиҷаҳои назоратро аз рӯи ҷанбаи 
ба онҳо супоришдодашуда муаррифӣ намоянд. 
Сипас гурӯҳи дигар натиҷаҳои кори худро муаррифӣ мекунад. 
Натиҷаҳои муаррифишуда дар варақҳои қаблан барои ҳар як ҷанба омодашуда 
навишта мешаванд. 
Раванди гузоришдиҳӣ  кумулятивӣ мебошад: гурӯҳи якум ҳамаи натиҷаҳои худро 
муаррифӣ мекунад, гурӯҳи дуюм - танҳо онҳоеро, ки ҳанӯз ишора нашудаанд ва 
ғайра. 
 
Қадами 4: Дарки фарқиятҳо ва монандиҳо  
Иштирокчиён дар гурӯҳҳои худ ду рӯйхатро дида мебароянд – рӯйхатеро, ки онҳо 
таҳия кардаанд, ва онеро, ки дар он натиҷаҳои ҳамаи гурӯҳҳо оварда шудаанд. 
Иштирокчиён фарқиятҳо ва монандиҳои онҳоро баррасӣ менамоянд. 
Гурӯҳҳо дар бораи посухҳои худ гузориш медиҳанд 
Нуктаҳои асосии шарҳҳо дар шакли тирча дар флипчарт навишта мешаванд ва якҷоя 
аз ҷониби тренерон ва иштирокчиён баррасӣ карда мешаванд 
 
Қадами 5: Тренерон маълумоти иловагиро дар бораи ин протокол пешниҳод 
мекунанд, яъне кай ва чӣ тавр он бояд истифода бурда шавад, инчунин оид ба 
дигар санадҳои шабеҳ, ки метавонанд ҳамчун восита барои ташкил ва 
систематизатсияи раванди арзёбии ниёзҳо дар синф истифода шаванд.  
 
Қадами 6: Муҳокимаи роҳнамоишаванда оид ба таҷрибаи арзёбии ниёзҳо. 

60 дақиқа 

ПЕШНИҲОДКУНИИ 
ФИКРУ 

МУЛОҲИЗАҲОИ 
ТАШАККУЛДИҲАНДА 

 

 
Қадами 1: Муқаддима  
Тренер натиҷаҳои машғулияти қаблиро ҷамъбаст мекунад. 
Тренерон саволҳои зеринро медиҳанд: 
Саволи тренер: Натиҷаҳои назорат дар синф барои чӣ муфид 
мебошанд? Мо бо онҳо чӣ кор мекунем?  
Тренерон пешниҳодҳои иштирокчиёнро дар ду варақ менависанд, аз ҷумла 
дар як варақ пешниҳодҳоеро, ки ба такмили амалияи омӯзгорон 
марбутанд ва дар варақи дигар -пешниҳодҳоеро, ки ба назорат, муҷозот ё 
интиқоди омӯзгорон равона шудаанд. 
Тренерон фарқи байни ду рӯйхатро шарҳ медиҳанд ва муҳокима ба истифодаи 
арзёбии ниёзҳо дар таҳсилоти бар салоҳиятҳо асосёфта равона карда мешавад. 
 
Қадами 2: Такмили амалия 
Саволи тренер:Чӣ тавр натиҷаҳои назорат метавонанд амалияро 
беҳтар созанд? 
Тренерон маълумоти асосиро дар бораи пешниҳодкунии фикру мулоҳизаҳои 
ташаккулдиҳанда ё формативӣ шарҳ медиҳад. 
Тренерон иштирокчиёнро барои баргаштан ба натиҷаҳои назорати худ 
роҳнамоӣ мекунанд ва ба пешниҳодҳои онҳо  дар бораи роҳҳои такмили 
дарси назоратшуда тамаркуз менамоянд. Аъзои гурӯҳ  пешниҳодҳои шахсии 
худро ироа менамоянд ва  рӯйхати умумии пешниҳодҳо оид ба ҳар як ҷанбаи 
назоратро мувофиқа мекунанд.    
 
Қадами 3: Ба иштирокчиён маводи дар Замимаи 3 
презентация слайдхои 17-18 овардашуда барои хондан ва муҳокима намудан 
дода мешавад. 
Пас аз хондани мавод аъзои гурӯҳ дар муҳокима ширкат меварзанд, ки дар 
натиҷаи он рӯйхати муҳимтарин ҷанбаҳои пешниҳодкунии фикру 
мулоҳизаҳои формативӣ ё ташаккулдиҳанда таҳия карда мешавад. 

Қадами 4: Нақшҳои гуногун – назарҳои гуногун МУШОВИРИ ВАЗОРАТ 
ВА ХАМКАСБ 
Тренерон иштирокчиёнро дар гурӯҳ ба ду зергурӯҳ ҷудо мекунанд: зергурӯҳи 
мониторҳо ва зергурӯҳи омӯзгорони назоратшуда. Онҳо тасмим мегиранд, ки 
кадом ҷанбаро барои иҷрои супориши зерин интихоб намоянд: 
Супориш барои назоратҳо аз пешниҳодкунии фикру мулоҳизаҳои шифоҳии 
формативӣ ё ташаккулдиҳанда иборат мебошад. 
Супориш барои омӯзгорон аз пешниҳодкунии фикру мулоҳизаҳо ба назорат 
иборат аст. 
Дар марҳилаи дигар гурӯҳ ҷанбаро барои пешниҳодкунии фикру мулоҳизаҳо 
тағйир медиҳад ва иштирокчиёни гурӯҳ низ нақшҳоро низ иваз мекунанд. 
Дар нисбати ҷанбаи дуввуми интихобгардида барои фикру мулоҳизаҳо 
супориш ба монанди машқи қаблӣ анҷом дода мешавад. 
 
Қадами 5: Муаррификунии намунавии фикру мулоҳизаҳо 
Тренерон аз аъзои гурӯҳ хоҳиш мекунанд, ки ба таври ихтиёрӣ  мубодила 
намудани фикру мулоҳизаҳои ташаккулдиҳандаро дар назди ҳамаи 
иштирокчиён анҷом диҳанд. 
Вақте ин супориш ба поён мерасад, тренерон аз иштирокчиён хоҳиш 
мекунанд, ки дар бораи ин таҷриба фикри худро гуянд. Таҷриба дар гурӯҳҳои  
қаблан таъсисёфта баррасӣ карда мешавад.  
Мавзӯи мубоҳиса: кадом як аз нақшҳо бештар роҳаттар буд ва чаро. 
Унсурҳои аз ҳама муҳим мулоҳизаҳо ва муҳокима мебошанд, ки дар шакли 
тирчаҳо навишта мешаванд. 
Пас аз мулоҳизакунӣ ва муҳокима дар гурӯҳ аз иштирокчиён хоҳиш карда 
мешавад, ки худ ба худ андеша кунанд, ки барои онҳо  аз ҳама муҳим дар 
тағйир додани нақшҳо,  ироаи фикру мулоҳизаҳои ташаккулдиҳанда ва 
мубодилаи таҷриба чӣ буд. 
Иштирокчиён нуктаҳои асосиро менависанд. 
Қадами 6: Баррасии умумӣ  
Тренерон аз иштирокчиён хоҳиш менамоянд, ки муҳимтарин таҷрибаҳо ва 
таассуроти худро бо дигарон мубодила кунанд. Муҳокимаи ин мавзӯъ анҷом 
дода мешавад, ки дар амалияи пешниҳод намудан ва қабул кардани фикру 
мулоҳизаҳои ташаккулдиҳанда чиро метавон такмил дод.   

60 дақиқа 

АРЗЁБИИ ОМӮЗГОР 
ДАР ТАЪЛИМИ БАР 

САЛОҲИЯТҲО 
АСОСЁФТА 

 
Ҷамъбасти машғулият, ки дар он ҳамаи унсурҳои корҳои қаблӣ якҷоя ва 
муттаҳид карда мешавад. 
 
Қадами 1:  
Тренерон ба рӯйхати қаблан омодашудаи калимаҳои асосӣ дар бораи арзёбии 
ниёзҳо рӯ меоранд ва аз иштирокчиён хоҳиш мекунанд, ки мавзӯи таҷрибаи 
арзёбии ниёзҳои синфро баъд аз протокол ва мубодилаи фикру мулоҳизаҳои 
ташаккулдиҳанда муҳокима намоянд.  
Ҳангоми зарурат ба рӯйхат унсурҳои нав метавонанд 
илова карда шаванд ё баъзе унсурҳо аз он гирифта 
шаванд. 
Тренерон аз иштирокчиён хоҳиш менамоянд, ки дар бораи тағйирот ва ин, ки 
чӣ тавр онҳо ба миён омадаанд ва то чӣ андоза онҳо муҳим мебошанд, фикр 
кунанд. 
Қадами 2:   
Тренерон саволҳои зеринро медиҳанд:  
Саволи тренер: 
1.Чӣ тавр метавон протоколеро, ки мо барои машқҳо истифода 
бурдем, беҳтар кард? (пешниҳодҳо) 
2.Чӣ тавр мо метавонем арзёбии ниёзҳо ва пешниҳод ва қабул 
кардани фикру мулоҳизаҳои ташаккулдиҳандаро  такмил диҳем? 
(назарҳо) 
3.Кадом малакаҳои иловагӣ ба мо барои рушди салоҳиятҳо ҷиҳати 
арзёбии ниёзҳо ва пешниҳод/қабул намудани фикру мулоҳизаҳои 
ташаккулдиҳанда зарур аст? (ниёзҳо)  
Иштирокчиён аввал дар бораи ин саволҳо ба таври инфиродӣ фикр мекунанд 
ва сипас онҳоро дар ҳайати гурӯҳ муҳокима менамоянд. 
Тренерон гурӯҳҳоро  роҳнамоӣ мекунанд, то ки онҳо унсурҳои асосии 
ҷавобҳои худро дар флипчартҳои пешакӣ омодашуда, яктогӣ аз рӯи ҳар як 
савол нависанд. 

Қадами 3. 
Пас аз он, ки ҳамаи гурӯҳҳо ҷавобҳои худро дар варақҳо навиштанд, 
тренерон ҳамаи иштирокчиёнро барои  бодиққат нигаристан ба ҳар яке аз 
онҳо роҳнамоӣ мекунанд. 
 
Қадами 5: Шарҳҳои ниҳоӣ 
Ҳамаи иштирокчиён варақҳоро мехонанд,  тренерон аз онҳо хоҳиш 
мекунанд, ки  ба таври шифоҳӣ  маҳсулоти худро, яъне пешниҳодҳо, идеяҳо 
ва ниёзҳои худро ҷамъбаст намоянд ва боварӣ ҳосил кунанд, ки иштирокчиён 
розӣ мебошанд  

30 дақиқа БАҲОДИҲӢ 
Қадами 1: Мубодила ва муҳокимаи таассуротҳо бо иштирокчиён 
Қадами 2: Паҳн кардани варақҳои арзёбӣ ва   ҷамъоварии фикру мулоҳизаҳои 
хаттии  иштирокчиён   

 
РӮЗИ ДУЮМ: РОҲБАЛАДӢ 

вақт мавзӯъ Шарҳи мухтасари машғулият/қадамҳои пешниҳодӣ  

90 дақиқа 

РОҲБАЛАДӢ ЧИСТ 
ВА НАҚШИ 

РОҲБАЛАД АЗ ЧӢ 
ИБОРАТ АСТ? 

СЛАЙДХОИ 1-6 
Қадами 1: Муқаддимаи мухтасари мавзӯъ - чаро ҳамаи масъалаҳои марбут ба 
роҳбаладӣ барои роҳбалади кафедра муҳим мебошанд + тағйири нақшҳо ва 
талаботҳо ба омӯзгорон дар таълими бар салоҳиятҳо асосёфта, ки тақвияти нақши 
роҳбаладии кафедраро талаб менамояд. 
 
Қадами 2: слайд 7 
Иштирокчиён бояд ба гурӯҳҳо тақсим карда шаванд. 
Ангезиши зеҳн:  
Чӣ роҳбаладӣ мебошад ва чӣ роҳбаладӣ намебошад? (иштирокчиён ба "ангезиши 
зеҳн" идома медиҳанд, дар ҳоле ки тренер ҷавобҳои онҳоро дар варақи калони 
қаблан омодашудаи иборат аз ду сутун менависад). (Муаррифии АКИДАХОИ 
ГУРУХХО) 
Қадами 3: Хондани инфиродии Замимаи 1 ва бозгашт ба посухҳои хаттӣ; 
воридсозии ислоҳҳо ва тавзеҳот ҳангоми зарурат. МУХОКИМА СЛАЙДИ 8 

Қадами 4: Тафовут байни роҳбаладӣ, мураббигарӣ, машваратдиҳӣ, баҳодиҳӣ ва 
идоракунӣ. Якчанд мисолҳои ҳолатҳо бояд таҳия карда шаванд, ки ба ҳар яке аз 
мавзӯъҳои дар боло зикршуда аз назари фаъолият ва рафтор рабт дошта бошанд. 
Иштирокчиён бояд ба гурӯҳҳо тақсим карда шаванд ва аз онҳо хоҳиш карда шавад, 
то фикр кунанд, ки ҳолатҳои номбаршуда ба кадоме аз "категорияҳои" зикршуда 
марбутанд. Шунавандагон ба гурӯҳҳо ҷудо карда мешаванд.  
СЛАЙДИ 9 
Супориш ба гурӯҳи 1: навъҳои муносибатеро, ки ба назари шумо хоси роҳбаладӣ 
аст, номбар кунед, дар флипчарт нависед ва шарҳ диҳед;  
Супориш ба гурӯҳи 2: навъҳои муносибатеро, ки ба назари шумо хоси мураббигӣ 
аст, номбар кунед, дар флипчарт нависед ва шарҳ диҳед; 
Супориш ба гурӯҳи 3: навъҳои муносибатеро, ки ба назари шумо хоси 
машваратдиҳӣ аст, номбар кунед, дар флмпчарт нависед ва шарҳ диҳед; 
Супориш ба гурӯҳи 4: навъҳои муносибатеро, ки ба назари шумо хоси баҳодиҳӣ аст, 
номбар кунед, дар флипчарт нависед ва шарҳ диҳед; 
Супориш ба гурӯҳи 5: навъҳои муносибатеро, ки ба назари шумо хоси идоракунӣ 
аст, номбар кунед, дар флипчарт нависед ва шарҳ диҳед; 
СЛАЙДИ 10 
Қадами 5: Гузориш дар бораи кори гурӯҳӣ ва муҳокимаи умумӣ; бозгашт ба 
посухҳои  хаттӣ; воридсозии ислоҳот ва тавзеҳот дар сурати зарурат.  
 
Қадами 6: Ҳамгироии муштарак - таҳияи номгўи нақшҳои роҳбалад. Тренер аз 
гурӯҳҳо хоҳиш менамояд, ки корҳои худро дубора бигиранд ва аз рӯйи он 
нақшҳоеро, ки хоси роҳбалад аст, ҷудо намоянд ва дар дафтар қайд кунанд. 
Тренер флипчартро мечаспонад ва қайдҳои гурӯҳҳоро бо ислоҳ агар зарур бошад, 
дар рӯйхат ворид месозад. 

 

120 дақиқа САЛОҲИЯТҲОИ 
РОҲБАЛАД 

СЛАЙДИ 12 
Қадами 1: Иштирокчиён бояд аз таҷрибаи худ ба хотир биёранд, ки дар он ягон 
нафаре ба онҳо барои рушди касбӣ кӯмак карда бошад. Сипас, онҳо бояд 
салоҳиятҳоеро нависанд (дониш, малакаҳо, муносибатҳо ва арзишҳо), ки чунин 
шахс барои расонидани кӯмак дар рушди касбии онҳо дорои чунин салоҳиятҳо буд.  
ИНФИРОДИ-ДАР ДАФТАР 

Қадами 2: Вазифаи ҳар яке аз гуруҳҳо аз таҳияи (дар асоси маҳсулоти алоҳида) 
номгӯи муштараки салоҳиятҳои роҳбалад иборат мебошад. Ҳар як салоҳият бояд 
дар як варақча (стикер) навишта шавад. 
 
Қадами 3: Дар доираи гурӯҳҳои худ иштирокчиён бояд посухҳои навиштаи худро 
бо ҷадвали дар Замимаи 2 овардашуда муқоиса намоянд.  
СЛАЙДИ 14 
Қадами 4: Ба иштирокчиён пешниҳод карда мешавад, ки варақчаҳои худро бо 
салоҳиятҳои навишташуда дар варақи калон (пешакӣ омодашуда), ки дорои чор 
сутун мебошад, часпонанд: 
1.Муносибатҳо ва арзишҳо 
2.Салоҳиятҳои касбӣ ва таҷриба  
3.Малакаҳои коммуникатсионӣ  
4.Малакаҳои байнишахсӣ  
СЛАЙДИ 15 
Қадами 5: Гузориш дар бораи кори гурӯҳ. 
 
Қадами 6: Муҳокимаи кӯтоҳ.  
СЛАЙДИ 16 
Қадами 7: Тренер чунин вазифаҳоро медиҳад – бо дарназардошти салоҳиятҳои 
роҳбалад, лутфан, яке аз гурӯҳҳои салоҳиятҳоро интихоб кунед, ки шумо мехоҳед 
дар ояндаи наздик онҳоро рушд диҳед  ва шаклро (Замимаи 3) пур кунед. 
 

60 дақиқа 

ЧӢ ТАВР МАН 
МЕТАВОНАМ 

САЛОҲИЯТҲОИ 
РОҲБАЛАДИРО ДАР 
АМАЛ ИСТИФОДА 

БАРАМ? 
 

 
Қадами 1: Муқаддима - Тақсими иштирокчиён ба гурӯҳҳо ва баррасии саволҳои 
зерин: РОТАЦИЯ  
СЛАЙДИ 17 
- Ман дар бораи роҳбаладии калонсолон чиро бояд донам? 
- Кадом корҳоро ҳангоми роҳбаладӣ аввал бояд анҷом дод? 
- Омӯзгорон аз раванди роҳбаладӣ чиро бояд интизор шаванд? 

 
Қадами 2: Гузориш дар бораи хулосаҳои гурӯҳ. 

Қадами 3: Шарҳи мухтасари кор бо калонсолон. Масалан, роҳбалади хуб барои 
мусоидат намудан ба таълими калонсолон ба таҳқиқ ниёз дорад. Роҳбаладони хуб аз 
шеваи анъанавии омӯзгори амркунанда/донишомӯзи талабкунанда истифода 
намекунанд. Онҳо барои ба роҳ мондани шарикии муштараки таълимӣ бо шогирди 
худ, ки бар дониш дар бораи таълими калонсолон асос ёфтааст, талош мекунанд. 
 
Донишомӯзони калонсол таҷрибаи худро ба шарикии муштараки таълимӣ илова 
мекунанд. Онҳо беҳтар хоҳанд омӯхт, агар онҳо ҳамчун шарикони фаъол ҷалб карда 
шаванд, на ҳамчун қабулкунандагони ғайрифаъоли маълумот.  
 
Роҳбалади хуб дар ҳолатҳои хеле кам ба сифати шахси амркунанда амал менамояд; 
ба ҷои ин, ӯ  ба сифати фасилитатор баромад мекунад, яъне ба ҳайси "роҳнамо аз як 
ҷониб", на ба сифати "ҳаким" дар рӯи саҳнаи ё берун аз он. Шогирдони калонсол 
бояд ҳарчи бештар мустақилона кор кунанд; онҳо бояд дар ташхис, банақшагирӣ, 
татбиқ ва арзёбии рафти омӯзиши худ иштирок намоянд.  
 
Роҳбаладони самараноки шогирдони калонсол дарк мекунанд, ки нақши онҳо 
асосан аз иҷро намудани вазифаҳо ба сифати фасилитатор иборат мебошад. Кори 
фасилитаторӣ инҳоро дар бар мегирад: 
 
• Ҳавасмандгардонии шогирди калонсол ба муайянсозии мақсадҳои омӯзишии ӯ; 
• Ҷалб кардани шогирди калонсол ба банақшагирии он,  ки чиро ӯ хоҳад омӯхт; 
• Ҳавасмандгардонии шогирди калонсол ба истифодаи васеи захираҳо барои 

расидан ба ҳадафи ӯ; 
• Кӯмак расонидан ба шогирди калонсол дар татбиқ ва арзёбии омӯзиши ӯ 

(Ҷонсон 2002: 100).  
 

Қадами 4: Тренерон ба ҳар як ҷуфт шакли "Ҳолатҳои воқеии омӯзишӣ барои 
калонсолон ва роҳҳалҳои имконпазир"-ро (Замимаи 4) месупоранд, ки дар он 
ҳолатҳо нишон дода шудаанд, вале на роҳҳои ҳал оварда нашудааст. Бинобар ин, 
вазифаи ҷуфт аз он иборат аст, ки барои чунин ҳолатҳо роҳҳои ҳалро омода кунад. 
Барои кӯмак ба рафти машқ баъзе аз "маслиҳатҳо" барои кор бо калонсолон дар 
ҳамин саҳифа навишта шудаанд. 
Қадами 5: Ҳисоботдиҳӣ ва ҳамгироӣ. 

ВАРАКАХОИ АРЗЁБИРО ПУР КАРДАН 

90 дақиқа 

 
 

БАНАҚШАГИРИИ 
МУСТАҚИЛОНАИ 

РАВАНДИ 
РОҲБАЛАДӢ 

 
Қадами 1: Тақсимкунии иштирокчиён ба 4 гурӯҳ – 2 гурӯҳ  барои кор аз болои 
ташкили барномаи инфиродии роҳбаладӣ ва 2 гурӯҳ барои ташкили барномаи 
интитутсионалии роҳбаладӣ. Вазифаи онҳо аз таҳия намудани марҳилаҳои / 
қадамҳои асосӣ ва шарҳи кутоҳи фаъолиятҳо иборат мебошад. 
 
Қадами 2: Кори гурӯҳӣ оид ба банақшагирии равандҳои роҳбаладӣ. 
 
Қадами 3: Гурӯҳҳо плакатҳоро таҳия ва овезон мекунанд ва бо натиҷаҳои кори 
дигар гурӯҳҳо шинос мешаванд.  
 
Қадами 4: Ба иштирокчиён марҳилаҳо / қадамҳои эҳтимолӣ ва шарҳи мухтасари 
фаъолиятҳо дар доираи раванди роҳбаладӣ, ки пешакӣ омода карда мешаванд 
(Замимаи 5) дода мешавад ва онҳо бо пешниҳодҳои иштирокчиён муқоиса карда 
мешаванд. Тренер дар муҳокимаи умумӣ савол медиҳад, ки кадом монандиҳо ва 
фарқиятҳо вуҷуд дорад; оё онҳо баъд аз шинос шудан бо натиҷаҳои кори дигар 
гурӯҳҳо ва  маводҳои пешниҳодшуда мехоҳанд ягон чизро дар нақшаҳои худ тағйир 
бидиҳанд?  
 
Қадами 5: Иштирокчиён худбаҳодиҳии амалияи роҳбаладии худро анҷом медиҳанд 
(Замимаи 6). 

 
 

РӮЗИ СЕЮМ: АРЗЁБӢ ВА РОҲБАЛАДӢ ДАР АМАЛ 

ВАҚТ МАВЗӮЪ Шарҳи мухтасари машғулият/қадамҳои пешниҳодӣ  

9-00 то 12-50 ИШТИРОК БА ДАРС 
 

 


